
Nrisimhakritam Shiva Stotram

ந்ரு’ஸிம்ஹக்ரு’தம் ஶிவஸ்தோத்ரம்

துஷ்டாவ பரமேஶாநம் ஹரிஸ்தம் லலிதாக்ஷரை: ।
ஶ்ரீந்ரு’ஸிம்ஹ உவாச ।
நமோ ருத்³ராய ஶர்வாய மஹாக்³ராஸாய விஷ்ணவே ॥ 76॥
நம உக்³ராய பீ⁴மாய நம: க்ரோதா⁴ய மந்யவே ।
நமோ ப⁴வாய ஶர்வாய ஶங்கராய ஶிவாய தே ॥ 77॥
காலகாலாய காலாய மஹாகாலாய ம்ரு’த்யவே ।
வீராய வீரப⁴த்³ராய க்ஷயத்³வீராய ஶூலிநே ॥ 78॥
மஹாதே³வாய மஹதே பஶூநாம் பதயே நம: ।
ஏகாய நீலகண்டா²ய ஶ்ரீகண்டா²ய பிநாகிநே ॥ 79॥
நமோऽநந்தாய ஸூக்ஷ்மாய நமஸ்தே ம்ரு’த்யுமந்யவே ।
பராய பரமேஶாய பராத்பரதராய தே ॥ 80॥
பராத்பராய விஶ்வாய நமஸ்தே விஶ்வமூர்த்தயே ।
நமோ விஷ்ணுகலத்ராய விஷ்ணுக்ஷேத்ராய பா⁴நவே ॥ 81॥
கைவர்தாய கிராதாய மஹாவ்யாதா⁴ய ஶாஶ்வதே ।
பை⁴ரவாய ஶரண்யாய மஹாபை⁴ரவரூபிணே ॥ 82॥
நமோ ந்ரு’ஸிம்ஹஸம்ஹர்த்ரே காமகாலபுராரயே ।
மஹாபாஶௌக⁴ஸம்ஹர்த்ரே விஷ்ணுமாயாந்தகாரிணே ॥ 83॥
த்ர்யம்ப³காய த்ர்யக்ஷராய ஶிபிவிஷ்டாய மீடு⁴ஷே ।
ம்ரு’த்யுஞ்ஜயாய ஶர்வாய ஸர்வஜ்ஞாய மகா²ரயே ॥ 84॥
மகே²ஶாய வரேண்யாய நமஸ்தே வஹ்நிரூபிணே ।
மஹாக்⁴ராணாய ஜிஹ்வாய ப்ராணாபாநப்ரவர்த்திநே ॥ 85॥
த்ரிகு³ணாய த்ரிஶூலாய கு³ணாதீதாய யோகி³நே ।
ஸம்ஸாராய ப்ரவாஹாய மஹாயந்த்ரப்ரவர்திநே ॥ 86॥

நமஶ்சந்த்³ராக்³நிஸூர்யாய முக்திவைசித்ர்யஹேதவே ।
வரதா³யாவதாராய ஸர்வகாரணஹேதவே ॥ 87॥
கபாலிநே கராலாய பதயே புண்யகீர்த்தயே ।
அமோகா⁴யாக்³நிநேத்ராய லகுலீஶாய ஶம்ப⁴வே ॥ 88॥
பி⁴ஷக்தமாய முண்டா³ய த³ண்டி³நே யோக³ரூபிணே ।
மேக⁴வாஹாய தே³வாய பார்வதீபதயே நம:॥ 89॥
அவ்யக்தாய விஶோகாய ஸ்தி²ராய ஸ்தி²ரத⁴ந்விநே ।
ஸ்தா²ணவே க்ரு’த்திவாஸாய நம: பஞ்சார்த²ஹேதவே ॥ 90॥
வரதா³யைகபாதா³ய நமஶ்சந்த்³ரார்த⁴மௌலிநே ।
நமஸ்தேऽத்⁴வரராஜாய வயஸாம் பதயே நம:॥ 91॥
யோகீ³ஶ்வராய நித்யாய ஸத்யாய பரமேஷ்டி²நே ।
ஸர்வாத்மநே நமஸ்துப்⁴யம் நம:ஸர்வேஶ்வராய தே ॥ 92॥
ஏகத்³வித்ரிசது:பஞ்சக்ரு’த்வஸ்தேऽஸ்து நமோ நம: ।
த³ஶக்ரு’த்வஸ்து ஸாஹஸ்ரக்ரு’த்வஸ்தே ச நமோ நம:॥ 93॥
நமோऽபரிமிதம் க்ரு’த்வாऽநந்தக்ரு’த்வோ நமோ நம: ।
நமோ நமோ நமோ பூ⁴ய: புநர்பூ⁴யோ நமோ நம:॥ 94॥
இதி ஶ்ரீலிங்க³மஹாபுராணே பூர்வபா⁴கே³ஷண்ணவதிதமாத்⁴யாயாந்தர்க³தம்

ந்ரு’ஸிம்ஹக்ரு’தம் ஶிவஸ்தோத்ரம் ஸமாப்தம் ।
லிங்க³புராண । பூர்வபா⁴க³ । அத்⁴யாய 96/76-94॥

lingapurANa . pUrvabhAga . adhyAya 96/76-94..

Proofread by PSA Easwaran

Nrisimhakritam Shiva Stotram

pdf was typeset on October 12, 2024

Please send corrections to sanskrit@cheerful.com

2 sanskritdocuments.org



ந்ரு’ஸிம்ஹக்ரு’தம் ஶிவஸ்தோத்ரம்

nRRisiMhakRRitaMshivastotram.pdf 3


	Document Information
	Document Text
	Document Credits

